
Ilanngussaq 2 

Saattuanut pullatini bomuldimik allunaasartalerlugu pullatinit qimaaffissiaq 

Pullatit annaaneqarneranni aalisartuaannannginniassammata bomuldimik 

arrortinneqarsinnaasumik allunaasaaqqamik pullatinut mersuussisoqassaaq. 

Saattuanut pullatit ikinnerpaamik ataatsimik qimaaffissaqassapput taakkulu 

allunaasaaqqamik bomuldiusumik matoqqatinneqassapput. Bomuldimik allunaasaaraliaq 

assimi 1-imi takutinneqartutut nigartat affaannut aqqaneq-marlunnut mersuunneqassaaq. 

Assimi 2-mi allunaasaaraq taamatut ittoq pullatinut eqqortumik ikkunneqarsimasoq 

takutinneqarpoq. 

Allunaasaaraq qilernerit siulliannut aamma aqqaneq-aappaannut mersuunneqassaaq 

taavalu nigartanut affarnut 2-miit 11-mut mersuunneqassalluni. Assimi 1-mi titarnermi 

aappaluttumi allunaasaaraq qanoq mersuunneqassanersoq takutinneqarpoq. 

Immikkoortuni tungujortuni nettit qanoq killorneqassasut takutinneqarput, taamaalilluni 

putuliortoqarluni. 

Bomuldimik allunaasaaraq atorneqartoq allunaasaaqqani amerlanerpaanik 96-inut 

nigartaanneqassaaq. 

Pullatit qimanneqarpata annaaneqarpataluunniit piffissap ingerlanerani bomuldimik 

allunaasaaraq arrortinneqassaaq. Allunaasaaraq arrortinneqarpat nettini putu ammassaaq 

qimaaffissaqalerlunilu, tassani pisarineqarsimasinnaasut pullatinit anisinnaanngussapput. 

Aalisaqattaarnerup siulliup kingorna bomuldimik allunaasaaraq nutaamik 

taarserneqassaaq, tamatumani aalisarnerup nalaani allunaasaaraq 

arrortinneqannginniassammat. Putuliaq pullatit saviminertaasa nalaaniissanngilaq, 

taamaassagaluarpammi pisariaqanngitsumik bomuldimik allunaasaaraq 

nungullarsarneqassagaluarmat. 

Asseq 1. Tassani bomuldimik allunaasaaraq nigartanut affarnut qanoq 

mersuunneqassanersoq takutinneqarpoq. 

Asseq 2. Pullatit allunaasaaqqamik arrortinneqarsinnaasumik qimaaffissallip assinga. Uani 

allunaasaaraq nigartanut affarnut aqqaneq-marlunnut qanoq mersuunneqassanersoq 

takutinneqarpoq. 


